AL-QURAN AL-KARIM PUSTAKA BUDAYA DUNIA

Sejarah perkembangan ilmu Tafsir

Riwayat hidup ahli-ahli ulama dara’iyyah al-Quran
1) al-Raghib al-Isfahani :
Nama penuhnya: Abi al-Qasim al-Hussayn ibn Muhammad
ibn al-Mufaddal. Seorang ahli kebudayaan Arab yang terkemuka
dan salah seorang ulama’ yang terkenal. Di antara kitab-kitabnya:
“Mufradat al-Qur’an” (tafsir) meninggal-520H (1108M).
2) al-Qasim ibn Salam
Nama penuhnya: Abii ‘Abid al-Qasim ibn Salam al-Baghdadt
Seorang ulama hadis, figah, bahasa dan kesusateraan,
Dizahirkan di Herat (?), ayahnya seorang bangsa
Rom. Delapan belas tahun lamanya ia menjadi
Kadi di Tarsus. Pada tahun 213H ia melawat ke Mesir,
kemudian ke Baghdad. Di Baghdad ia mengajarkan kitab-kitabnya kepada
murid-murid yang datang belajar kepadanya.
Di antara kitab-kitanya: “Gharib al-Hadith” yang telah
disusunnya dengan bersusah payah dalam tempoh 40
(empat puluh) tahun.
Zahir 175H (774M), meninggal-224H (839M).
3) Abii al-Baqa’ al-‘Akbar1
Nama penuhnya: Abii al-Baqga’ ‘ Abdullah ibn al-Hasan ibn
¢ Abdullah al-‘ AkbarT al-Baghdadi. Seorang ahli bahasa dan
kesusasteraan, dan seorang yang mahir dalam ilmu
faraidh dan ilmu hisab. Ia dizahirkan di Baghdad.
Pada masa kecilnya dihinggapi penyakit cacar sehingga
matanya menjadi buta.

Iamengarang dengan jalan menyuruh murid-muridnya membaca

beberapa buah kitab dalam fasal-fasal-(perkara-perkara) yang ditentukan
olehnya. Sesudah itu ia pun merencanakan kepada
murid-muridnya akan penyaringannya dari apa ia yang telah dengar
itu. Di antara kitab-kitabnya: “Imla’ al-Rahman”,
“at-Tibyan” dan “al-Mahsul”.

Zahir pada 538H (1143M), dan meninggal-pada
616H (1219M).
4) Al-Sakhawi

Nama penuhnya: Muhammad ‘ Abd al-Rahman ibn Muhammad
Syams al-Din al-Sakhawi. Seorang ahli tarikh yang
dipercayai. Ia banyak melawat ke luar negeri dan telah
mengarang kira-kira 200 buah kitab yang terkenal. Di antara
kitab-kitabnya : “al-Dhaw’ al-Lama’”, “Sifir al-Sa‘adah”
dan “*Amudat al-Qar1”.

Zahir di bandar Kaherah pada 831H (1427M) dan
meninggal-pada 902H (1497M) di Makkah.
5) al-Baqilant

Nama penuhnya: Abti Bakr Muhammad ibn Tayyib ibn Muhammad

ibn Ja‘far. Seorang ulama ahli ilmu al-kalam
yang terkemuka dari golongan Ash‘ari. la terpandang
seorang yang sangat bijak mengeluarkan hukum dari
dalil dan seorang yang sangat cepat memberi jawapan.

Zahir di Basrah dan meninggal-di Baghdad pada 403H
(1013M).
6) Ibrahim al-Baqa‘1

Nama penuhnya: Burhan al-Din Ibrahim ibn ‘Umar

al-Baga‘1. Seorang ahli tarikh dan kebudayaan. Di antara

kitab-kitabnya: “‘Unwan al-Zaman” dan kitab tafsirnya.
Zahir di Baga’ salah suatu daerah di Suriya pada
tahun 809H (1106M), dan meninggal di bandar
Damsyik pada 885H (1480M)
7) Dr Taufiq Siddiqx
Nama penuhnya: Muhammad Taufiq Siddiqt. Seorang
doktor bangsa Mesir, termasuk dalam golongan ulama’ ahli
bahas. Ia pelajar Islam yang berpendidikan cara
Barat, dan seorang yang mempertahankan Islam dan Nabinya
di hadapan kaum Kristian. Dr Siddiqt ini amat
luas pengetahuannya dan amat jauh penyelidikannya dalam perkara
kitab-kitab Injil, sehingga tidak ada suatu kesalahan yang
terdapat dalm kitab-kitab itu yang luput dari bantahannya.
Besar sekali jasanya dalam perkara mempersesuaikan
bacaan-bacaan agama dengan ilmu pengetahuan. Pada masa hidupnya
banyak ia menulis karangan yang berharga dalam majalah-majalah
dan surat kahabar-surat khabar yang besar seperti al-Munir, al-Mu’ayid,
al-Lua’, al-Syu’ab, dan al-°Alim. Di antara kitab-kitabnya ialah:
“Din Allah f1 Kitab Anbiya’” dan “al-Din {1 Nazr
al-‘Aqgl al-Salih”. (Kitab ini telah diterjemahkan ke dalam
bahasa Indonesia oleh ‘Abdullah ‘Aidid, seorang anak
Palembang lepasan Azhar. Buku itu diberi nama: “Agama
di Pandangan Akal yang Benar”). Ada lagi beberapa buah
kitab karangan Dr ini yang sangat berharga dan
mustahak dipelajari oleh mereka yang hendak berhadapan
dengan penyiar-penyiar agama Kristian. Di antaranya : “al-Salib
wa al-Fada’ (Salib dan Tebusan). Di antara kitab-kitabnya
yang layak menjadi pedoman bagi sekolah agama menengah tinggi
ialah : “Duriis Sinin al-Ka’inat”. Barangsiapa ingin
mengetahui betapa ia menolak faham mereka yang mengatakan ada ayat
Quran yang mansuh, pelajarilah kitabnya: “Din Allah”.
Zahir pada tahun 1298H dan meninggal-pada
tahun 1338H (1920).

(Dari buah pena Tuan Muhammad Hasbi al-Siddiq).

Johan Jajahan Kuala Lumpur

Murid-murid Sekolah Agama Batu 8 Merbau Simpak,

Sungai Buloh, Selangor yang telah Berjaya menjadi

johan bacaan Quran dan syarahan bagi jajahan

Kuala Lumpur dan berjaya merebut hadiah piala perak

Seri Paduka Yang di Pertuan Agong.

Pengenalan: disebelah kiri, Muhammad Sani bin Abas

(johan yang telah memenangi piala perak Yang di Pertuan Agong),

nombor 3 dari kiri, Ustaz Muhammad Hatta bin Abdullah

dan nombor 4 Ajma’in bin Suli (memenangi nombor 3 dalam

bahagian bacaan al-Quran al-Karim).



